
PEDAGOGIKA TARIXINI 
O‘QITISHDA TALABALARDA 

TARIXIY TAFAKKURNI 
RIVOJLANTIRISH

Jurayev Bobomurod Tojiyevich
Buxoro davlat universiteti “Pedagogika” kafedrasi dotsenti, p.f.f.d. (PhD)

Annotatsiya: Pedagogika tarixini o‘qitish jarayonida talabalarda tarixiy tafakkurni rivojlantirishning nazariy va amaliy 
asoslari yoritilgan. Tarixiy tafakkurning mazmuni, tarkibiy qismlari hamda uni shakllantirishga ta’sir etuvchi pedagogik 
omillar tahlil qilingan. Shuningdek, tarixiy tafakkurni rivojlantirishga xizmat qiluvchi tayanch kompetensiyalar va zamonaviy 
pedagogik yondashuvlarning ahamiyati ochib berilgan. Pedagogika tarixini o‘qitishda interaktiv metodlar, innovatsion tex-
nologiyalar hamda tarixiy-qiyosiy tahlilning samaradorligi asoslab berilgan.

Kalit so‘zlar: pedagogika tarixi, tarixiy tafakkur, tarixiy ong, tarixiy xotira, kompetensiya, innovatsion yondashuv, interaktiv 
metodlar, pedagogik meros, tarixiy-qiyosiy tahlil, ta’lim jarayoni.
Abstract: Theoretical and practical foundations for developing students’ historical thinking in the process of teaching the 
history of pedagogy are highlighted. The essence of historical thinking, its structural components, and the pedagogical 
factors influencing its formation are analyzed. Particular attention is paid to the role of key competencies and modern 
pedagogical approaches in the development of students’ historical thinking. The effectiveness of interactive methods, 
innovative technologies, and historical-comparative analysis in teaching the history of pedagogy is substantiated.

Key words: history of pedagogy, historical thinking, historical consciousness, historical memory, competence, innovative 
approach, interactive methods, pedagogical heritage, historical-comparative analysis, educational process.
Аннотация: Раскрываются теоретические и практические основы развития исторического мышления студентов 
в процессе преподавания истории педагогики. Проанализированы сущность исторического мышления, его струк-
турные компоненты, а также педагогические факторы, влияющие на его формирование. Особое внимание уде-
лено роли базовых компетенций и современных педагогических подходов в развитии исторического мышления 
студентов. Обоснована эффективность интерактивных методов, инновационных технологий и историко-сравни-
тельного анализа в преподавании истории педагогики.

Ключевые слова: история педагогики, историческое мышление, историческое сознание, историческая память, 
компетенция, инновационный подход, интерактивные методы, педагогическое наследие, историко-сравнительный 
анализ, образовательный процесс.

KIRISH
Bugungi kunda ta’lim tizimini modernizatsiya qilish jarayonida bo‘lajak pedagoglarning intellektual salohi-

yati, mustaqil fikrlashi hamda tarixiy ong va tafakkurini rivojlantirish muhim vazifalardan biri sifatida e’tirof etil
moqda. Ayniqsa, pedagogika tarixi fanini o‘qitish orqali talabalarda tarixiy tafakkurni shakllantirish va rivojlanti-
rish oliy ta’lim oldida turgan dolzarb masalalardan biridir. Chunki tarixiy tafakkur shaxsning o‘tmish voqealarini 
tahlil qilish, ularning sabab va oqibatlarini anglash, tarixiy jarayonlarga mustaqil baho bera olish hamda tarixiy 
tajribadan zamonaviy ta’lim amaliyotida foydalanish kompetensiyalarini rivojlantiradi.

Pedagogika tarixi fani jamiyat taraqqiyoti davomida shakllangan pedagogik g‘oyalar, ta’lim-tarbiya tizim-
lari hamda mutafakkirlarning ilmiy-pedagogik qarashlarini o‘rganishga xizmat qiladi. Ushbu fan orqali talabalar 
qadimgi davrlardan boshlab zamonaviy pedagogik qarashlargacha bo‘lgan tarixiy taraqqiyot bosqichlarini tahlil 
qiladilar, pedagogik merosning mazmun-mohiyatini anglaydilar hamda pedagogik tafakkurning evolyutsiyasini 
tushunishga erishadilar. Bu esa ularda tarixiy fikrlash, qiyosiy tahlil qilish va tanqidiy yondashuv ko‘nikmala
rining rivojlanishiga zamin yaratadi.

Bugungi globallashuv va axborotlashuv sharoitida yoshlarning tarixiy ongini rivojlantirish, milliy va umumin-
soniy qadriyatlarga hurmat ruhida tarbiyalash alohida ahamiyat kasb etmoqda. Shu nuqtai nazardan muta-
fakkirlarning pedagogik qarashlarini o‘rganish talabalarda milliy o‘zlikni anglash, tarixiy merosga hurmat va 
pedagogik tafakkurni rivojlantirishda muhim omil bo‘lib xizmat qiladi.

Tarixiy tafakkur – bu tarixiy voqea va hodisalarni bilish, tarixiy voqea va hodisalarning o‘zaro munosabati 
hamda aloqadorligi mohiyatini umumlashtirish orqali tarixiy jarayonlarni anglash, ular o‘rtasidagi sabab-oqibat 
aloqadorligini hosil qila olish qobiliyatidir [1, 39].

Tarixiy tafakkur insonning tarixiy jarayonlarni anglash, o‘tmish voqea-hodisalarini tahlil qilish hamda ular 
asosida xulosa chiqarish qobiliyatini ifodalovchi muhim intellektual jarayondir. U shaxsning tarixiy tajribani 
idrok etishi, jamiyat taraqqiyotidagi o‘zgarishlarni tushunishi va tarixiy merosga ongli munosabat bildirishida 
namoyon bo‘ladi. Tarixiy tafakkur orqali inson o‘tmish, bugun va kelajak o‘rtasidagi uzviy bog‘liqlikni anglaydi 
hamda tarixiy taraqqiyotning sabab va oqibatlarini baholash imkoniyatiga ega bo‘ladi.

TADQIQOT METODOLOGIYASI
Tadqiqot davomida pedagogika tarixini o‘qitish jarayonida talabalarda tarixiy tafakkurni rivojlantirishga 

oid ilmiy-nazariy manbalar, pedagogik adabiyotlar hamda zamonaviy tadqiqotlar tahlil qilindi. Ma’lumotlarni 
yig‘ishda tarixiy-pedagogik manbalarni o‘rganish, ilmiy maqolalar va monografiyalarni qiyosiy tahlil qilish, peda-
gogik kuzatuv hamda suhbat metodlaridan foydalanildi. Shuningdek, oliy ta’lim muassasalarida pedagogika 
tarixi fanini o‘qitish jarayonidagi amaliy tajribalar o‘rganilib, talabalar faoliyatini monitoring qilish asosida zarur 
ma’lumotlar jamlandi.

Tadqiqotda tarixiy tafakkurning shakllanishiga ta’sir etuvchi omillarni aniqlash maqsadida tahliliy, qiyosiy 
va tizimli yondashuvlardan foydalanildi. Olingan ma’lumotlar pedagogik tahlil, umumlashtirish va interpretatsiya 
metodlari asosida qayta ishlanib, tarixiy tafakkurni rivojlantirishning samarali usullari belgilab olindi. Shu bilan 
birga, interaktiv metodlar va innovatsion texnologiyalarning ta’lim samaradorligiga ta’siri qiyosiy jihatdan baho
landi.

TAHLIL VA NATIJALAR
Pedagogika tarixini o‘qitish jarayonida tarixiy tafakkurni rivojlantirish talabalarda pedagogik qarashlar 

evolyutsiyasini tushunish, tarixiy-pedagogik manbalarni tahlil qilish va turli davrlardagi ta’lim tizimlariga qiyosiy 
yondashuvni shakllantirishga xizmat qiladi. Ayniqsa, tarixiy tafakkur bo‘lajak pedagoglarning kasbiy dunyoqa-
rashini boyitib, ularda milliy pedagogik merosga hurmat, tarixiy xotira va tanqidiy fikrlash ko‘nikmalarini rivoj
lantiradi.

Tarixiy tafakkur murakkab tuzilishga ega bo‘lib, u bir-biri bilan uzviy bog‘langan bir necha tarkibiy qism-
lardan iborat. Jumladan:

•	 tarixiy ong;

•	 tarixiy bilim;

•	 tarixiy xotira;

•	 tarixiy dunyoqarash.

Tarixiy ong orqali talabalar o‘tmish, bugungi davr va kelajak o‘rtasidagi aloqadorlikni tushunadilar. Tarixiy 
bilim esa tarixiy voqea va pedagogik jarayonlar haqida ilmiy tasavvur hosil qilishga yordam beradi. Tarixiy 
xotira milliy va umuminsoniy qadriyatlarni saqlash hamda tarixiy tajribani avloddan avlodga yetkazishda muhim 
ahamiyat kasb etadi. Tarixiy dunyoqarash esa talabalarning tarixiy hodisalarga mustaqil va tanqidiy yonda
shuvini shakllantiradi.

Shu sababli pedagogika tarixini o‘qitishda tarixiy tafakkurni rivojlantirishga xizmat qiluvchi interaktiv 
metodlar, tarixiy tahlil, muammoli ta’lim va qiyosiy yondashuvlardan samarali foydalanish ta’lim sifatini oshirish-
ning muhim omillaridan biri hisoblanadi.

Pedagogika tarixini o‘qitish jarayonida talabalarda tarixiy tafakkurni rivojlantirish bir qator pedagogik omil
larga bog‘liq bo‘lib, ular ta’lim samaradorligini oshirishda muhim ahamiyat kasb etadi. Ushbu omillar talaba
larning tarixiy voqea va pedagogik jarayonlarni chuqur anglashiga, mustaqil fikrlashi va tarixiy xulosalar chiqa-
rishiga xizmat qiladi.

Tarixiy tafakkurni rivojlantirishning muhim omillaridan biri – milliy tarbiya hisoblanadi. Milliy qadriyatlar, 
urf-odatlar va pedagogik meros asosida tashkil etilgan ta’lim jarayoni talabalarda milliy o‘zlikni anglash, tarixiy 
xotira va ma’naviy qadriyatlarga hurmatni shakllantiradi. Bu jarayonda milliy tarbiya konsepsiyalari, tarbiya 
metodlari hamda talabaning jamiyatdagi milliy roli muhim o‘rin egallaydi.

Shuningdek, tarixiy tarbiya ham tarixiy tafakkurning shakllanishida asosiy omillardan biri hisoblanadi. 
Tarixiy jarayonlarning ildizlarini anglash, tarixiy voqealarni tahlil qilish hamda sabab-oqibat aloqadorligini 
tushunish orqali talabalar tarixiy tajribadan xulosa chiqarishga o‘rganadilar. Bu esa ularda kelajakni ongli 
rejalashtirish va tarixiy jarayonlarga tanqidiy yondashuvni rivojlantiradi.

Pedagogika tarixini o‘qitishda o‘quvchi shaxsiga yangicha yondashuv ham alohida ahamiyatga ega. 
Zamonaviy pedagogik yondashuvlarga ko‘ra, talaba ta’lim jarayonining faol subyekti sifatida namoyon bo‘ladi. 
Individual yondashuv, hamkorlikdagi faoliyat va erkin tanlov imkoniyatlari talabalarning mustaqil fikrlashi hamda 
tarixiy tafakkurini rivojlantirishga yordam beradi.

Bundan tashqari, pedagogning innovatsion faoliyati tarixiy tafakkurni rivojlantirishda muhim pedagogik 
omil sifatida namoyon bo‘ladi. Pedagogning fasilitator, maslahatchi, tyutor va moderator sifatidagi faoliyati tala-
balarni mustaqil izlanishga, tarixiy manbalarni tahlil qilishga va muammoli vaziyatlarga ijodiy yondashishga 
yo‘naltiradi. Interaktiv metodlar, muammoli ta’lim va innovatsion texnologiyalardan foydalanish esa tarixiy tafak-
kurning samarali shakllanishiga xizmat qiladi.

Pedagogika tarixini o‘qitish jarayonida talabalarda tarixiy tafakkurni rivojlantirish muayyan tayanch kompe-
tensiyalarni shakllantirish orqali amalga oshiriladi. Mazkur kompetensiyalar talabalarni tarixiy voqea-hodisalarni 
anglash, tahlil qilish, mustaqil fikr yuritish hamda tarixiy tajribani zamonaviy pedagogik faoliyat bilan bog‘lashga 
tayyorlaydi.

Tarixiy tafakkurni rivojlantirishning muhim kompetensiyalaridan biri motivatsion-kognitiv kompetensiya 
hisoblanadi. Ushbu kompetensiya talabalarning o‘quv-bilish faoliyatiga bo‘lgan qiziqishini oshirish, tarixiy 
bilimlarni o‘zlashtirish hamda amaliy faoliyatda qo‘llay olish ko‘nikmalarini rivojlantirishga xizmat qiladi. Natijada 
talabalarda tarixiy-pedagogik jarayonlarni chuqur anglashga ehtiyoj shakllanadi.

Informatsion kompetensiya tarixiy manbalar bilan ishlash, axborotni izlash, saralash va tahlil qilish ko‘nik-
malarini rivojlantiradi. Talabalar turli tarixiy va pedagogik manbalarni o‘rganish orqali axborot madaniyatini egal-
laydilar hamda tarixiy voqealarga ilmiy yondashishni o‘rganadilar.

Kommunikativ kompetensiya esa tarixiy masalalar yuzasidan fikr almashish, munozara olib borish va o‘z 
nuqtai nazarini asoslab bera olish qobiliyatini shakllantiradi. Bu kompetensiya pedagogika tarixi darslarida 
debat, munozara va interaktiv metodlardan foydalanish orqali rivojlantiriladi.

G‘oyaviy-mafkuraviy kompetensiya talabalarda milliy va umuminsoniy qadriyatlarga sodiqlik, tarixiy ong 
va mafkuraviy immunitetni shakllantirishga xizmat qiladi. Ushbu kompetensiya orqali talabalar turli g‘oyaviy 
tahdidlarga nisbatan tanqidiy yondashishni o‘rganadilar.

Fuqarolik kompetensiyasi talabalarda ijtimoiy faollik, fuqarolik pozitsiyasi va jamiyat oldidagi mas’uliyat 
hissini rivojlantiradi. Tarixiy tafakkur orqali talabalar jamiyat taraqqiyotida tarixiy tajribaning o‘rnini anglaydilar.

Ma’naviy-axloqiy kompetensiya esa shaxsning ma’naviy yetukligi, axloqiy qadriyatlarga hurmat va tarixiy 
merosga sadoqatini shakllantiradi. Bu kompetensiya pedagogik merosni o‘rganish jarayonida yanada mustah-
kamlanadi.

Akmeologik kompetensiya talabaning o‘z ustida ishlashi, shaxsiy rivojlanishi va kasbiy salohiyatini takomil-
lashtirishiga yo‘naltiriladi. Aksiologik kompetensiya esa qadriyatlarga asoslangan munosabatlarni shakllantirib, 
tarixiy-pedagogik tajribaning ahamiyatini anglashga yordam beradi.

Shuningdek, estetik kompetensiya orqali talabalar tarixiy va madaniy merosni estetik jihatdan idrok etish, 
jamiyat va inson hayotidagi go‘zallikni anglash ko‘nikmalariga ega bo‘ladilar.

Demak, pedagogika tarixini o‘qitishda mazkur tayanch kompetensiyalarni shakllantirish talabalarda tarixiy 
tafakkurning rivojlanishiga, ularning kasbiy va ma’naviy kamolotiga xizmat qiladi.

Pedagogika tarixini o‘qitishda tarixiy tafakkurni rivojlantirishning zamonaviy yondashuvlari ta’lim jarayonini 
samarali tashkil etishda muhim metodologik asos bo‘lib xizmat qiladi. Zamonaviy ta’lim paradigmasiga ko‘ra, 
talaba ta’lim jarayonining faol subyekti sifatida qaraladi va uning mustaqil fikrlashi, tarixiy jarayonlarni tahlil 
qilishi hamda pedagogik hodisalarga tanqidiy yondashuvi ustuvor ahamiyat kasb etadi.

Kompetensiyaviy yondashuv tarixiy tafakkurni rivojlantirishning eng muhim yo‘nalishlaridan biri hisobla-
nadi. Ushbu yondashuv asosida talabalar tarixiy bilimlarni egallash bilan birga, ularni amaliy faoliyatda qo‘llash, 
tarixiy hodisalarga mustaqil baho berish va tarixiy xulosalar chiqarish ko‘nikmalarini ham shakllantiradilar.

Shaxsga yo‘naltirilgan yondashuv esa har bir talabaning individual imkoniyatlari, qiziqishlari va intellek-
tual salohiyatini hisobga olishga asoslanadi. Mazkur yondashuv talabalarning erkin fikrlashi, mustaqil izlanishi 
hamda tarixiy jarayonlarga nisbatan shaxsiy munosabat bildirishiga imkon yaratadi.

Faoliyatga asoslangan yondashuvda talabalarning amaliy va mustaqil faoliyati ustuvor hisoblanadi. Tarixiy 
manbalarni tahlil qilish, loyiha ishlari, munozaralar va muammoli vaziyatlarni yechish orqali talabalar tarixiy 
tafakkur elementlarini amaliy jihatdan egallaydilar.

Tarixiy-qiyosiy yondashuv turli davrlar, pedagogik qarashlar va ta’lim tizimlarini qiyoslash asosida tarixiy 
jarayonlarning rivojlanish qonuniyatlarini tushunishga xizmat qiladi. Bu yondashuv talabalarni tarixiy voqea-
hodisalarni chuqur tahlil qilishga va ular o‘rtasidagi sabab-oqibat bog‘liqligini aniqlashga o‘rgatadi.

metodlardan foydalanishni nazarda tutadi. Multimedia vositalari, elektron taqdimotlar, virtual ekskursiyalar va 
raqamli platformalar orqali pedagogika tarixini o‘qitish talabalarning tarixiy tafakkurini yanada faollashtiradi.

XULOSA VA TAKLIFLAR
Pedagogika tarixini o‘qitish jarayonida talabalarda tarixiy tafakkurni rivojlantirish ularning kasbiy kompe-

tentligini, mustaqil fikrlashini hamda tarixiy ongini shakllantirishda muhim ahamiyat kasb etadi. Tarixiy tafakkur 
orqali talabalar pedagogik jarayonlarning rivojlanish bosqichlarini tahlil qilish, tarixiy tajribani zamonaviy ta’lim 
bilan bog‘lash hamda pedagogik hodisalarga tanqidiy yondashish ko‘nikmalariga ega bo‘ladilar. Zamonaviy 
pedagogik yondashuvlar, interaktiv metodlar va innovatsion texnologiyalardan samarali foydalanish esa tarixiy 
tafakkurni rivojlantirishning muhim omili hisoblanadi. Shu bois pedagogika tarixini o‘qitishda kompetensiyaviy, 
shaxsga yo‘naltirilgan va tarixiy-qiyosiy yondashuvlarni keng qo‘llash talabalarning ma’naviy va kasbiy kamo-
lotini ta’minlashga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

